
AKTA ZENBAKIA: 2/2022





Estatuko Administrazio Orokorra ordezkatuz: 
 
Jesús Gascón Catalán jauna, Ogasuneko estatu-idazkaria.  
Jesús Gascón Catalán jauna, Tributuen zuzendari nagusiaren ordez. 
Inés Olóndriz de Moragas andrea, Autonomia Erkidegoetako eta Tokiko Finantzaketaren idazkari nagusia.  
Soledad Fernández Doctor andrea, Zerga Administrazioko Estatu Agentziako zuzendari nagusia.  
Javier Sánchez Fuentefría jauna, Aurrekontu eta Gastuetako estatu-idazkariaren ordez.  
Javier Sánchez Fuentefría jauna, Aurrekontuen zuzendari nagusia.  
Mónica García Sáenz andrea, Aurrekontu Egonkortasuneko eta Lurraldeko Finantza Kudeaketako zuzendari nagusia. 
  
Nafarroako Foru Komunitatea ordezkatuz: 
 
Elma Saiz Delgado andrea, Ekonomia eta Ogasuneko kontseilaria. 
José Javier Esparza Abaurrea jauna, Navarra Suma parlamentu-taldea ordezkatuz. 
Ainhoa Unzu Garate andrea, Nafarroako Alderdi Sozialista parlamentu-taldea ordezkatuz. 
Uxue Barkos Berruezo andrea, Geroa Bai parlamentu-taldea ordezkatuz.  
Adolfo Araiz Flamarique jauna, EH Bildu-Nafarroa parlamentu-taldea ordezkatuz. 
Mikel Buil García jauna, Podemos Ahal Dugu Nafarroa parlamentu-taldea ordezkatuz. 
José Miguel Nuin Moreno jauna, Izquierda-Ezkerra parlamentu-taldea ordezkatuz. 
Oscar Martínez de Bujanda Esténoz jauna, Nafarroako Foru Ogasuneko zuzendari kudeatzailea.  
Madrilgo hiribilduan, 2022ko abenduaren 28an, 10:30ean, bilera egin zuten lehenago aipatutako pertsonek, Estatuko Administrazio Orokorraren eta Nafarroako Foru Komunitatearen ordezkari, gai zerrendan sartutako gaiei buruz eztabaidatzeko asmoz. 
Gaiak eztabaidatu ondoren, aho batez hartu ziren akordio hauek: 




Akordio bakarra 
Estatuaren eta Nafarroako Foru Komunitatearen arteko Hitzarmen Ekonomikoaren aldaketa. 
Bat.- Onestea Estatuaren eta Nafarroako Foru Komunitatearen arteko Hitzarmen Ekonomikoaren aldaketa, akta honen I. eranskinean dagoena, modu honetan: 
· Hogeita hamaseigarren eta hirurogeita bosgarren artikuluei eman behar zaien idazkera berria. 
· Hogeita hamabost bis artikulua eta zortzigarren xedapen gehigarria gehitzea. 
Bi.- Erantsitako testua instituzio eskudunetara igortzea, ondorengo tramitazioa egin dezaten. 

	Jesús Gascón Catalán jauna 
	Elma Sáiz Delgado andrea 

	Maria José Gualda Romero andrea 
	José Javier Esparza Abaurrea jauna 

	Inés Olóndriz de Moragas andrea 
	Ainhoa Unzu Garate andrea 

	Soledad Fernández Doctor andrea 
	Uxue Barkos Berruezo andrea 

	Maria José Garde Garde andrea 
	Adolfo Araiz Flamarique jauna 

	Javier Sánchez Fuentefría jauna 
	Mikel Buil García jauna 

	Mónica García Sáenz andrea 
	Jose Miguel Nuin Moreno jauna 



Óscar Martinez de Bujanda Esténoz jauna 

I. ERANSKINA 
Estatuaren eta Nafarroako Foru Komunitatearen arteko Hitzarmen Ekonomikoaren aldaketa
 


35 bis artikulua. Berrerabili ezin diren plastikozko ontzien gaineko zerga berezia. 
1. Berrerabili ezin diren plastikozko ontzien gaineko zerga berezia ordainaraztean, Nafarroako Foru Komunitateak Estatuak unean-unean ezarritako arau substantibo eta formal berberak aplikatuko ditu. 
Dena dela, Foru Komunitateak aitorpena eta diru-sarrera egiteko ereduak onesten ahalko ditu (gutxienez ere, lurralde erkideko datu berak edukiko dituzte), eta likidazioaldi bakoitzean diru-sarrera egiteko epeak ezarri; eredu horiek ez dira, funtsean, Estatuko Administrazioak ezarritakoetatik desberdinak izanen. 
2. Zergaren ordainarazpena Nafarroako Foru Komunitateak edo Estatuko Administrazioak eginen dute, arau hauen arabera: 
Lehenbizikoa. Zergaren eremu objektiboaren parte diren produktuak fabrikatzen diren kasuetan, jarduera egiten den establezimenduak non dauden kokatuta, lurralde horretako administrazioak eginen du ordainarazpena. 
Bigarrena. Zergaren eremu objektiboaren parte diren produktuak Europar Batasunaren barruan eskuratzen diren kasuetan, zergadunaren zerga-egoitza non dagoen, lurralde horretako administrazioak eginen du ordainarazpena. Europar Batasunaren barruko eskurapenak bertan finkatu gabeko zergadun batek egiten baditu, haren ordezkariaren zerga-egoitza non dagoen, lurralde horretako administrazioak eginen du ordainarazpena. 
Hirugarrena. Zergaren xede diren produktuak arauz kontra sartzen diren kasuetan, arauz kontrako sarrera egiaztatzen den unean produktu horiek non dauden, lurralde horretako administrazioak eginen du ordainarazpena. 
3. Bidezko diren itzulketak, itzultzeko eskatu den kuotak zein administraziotan ordaindu ziren, administrazio horrek eginen ditu.
 Dena dela, kuotak zein administraziotan ordaindu ziren jakiterik ez dagoenean, itzulketaren eskubidea non sortu den, lurralde horretako administrazioak eginen du itzulketa. 
4. Zerga ordainarazteko eskumena duen administrazioko organoek egiaztatuko eta ikertuko dute zerga, alde batera utzi gabe zerga-administrazioen arteko lankidetza. 
36. artikulua. Aplikatzekoa den araudia eta zergaren ordainarazpena. 
1. Berotegi efektuko gas fluordunen gaineko zerga ordainaraztean, Nafarroako Foru Komunitateak Estatuak unean-unean ezarritako arau substantibo eta formal berberak aplikatuko ditu. 
Dena dela, Foru Komunitateak aitorpena eta diru-sarrera egiteko ereduak onesten ahalko ditu (gutxienez ere, lurralde erkideko datu berak edukiko dituzte), eta likidazioaldi bakoitzean diru-sarrera egiteko epeak ezarri; eredu horiek ez dira, funtsean, Estatuko Administrazioak ezarritakoetatik desberdinak izanen. 
2. Zergaren ordainarazpena Nafarroako Foru Komunitateak edo Estatuko Administrazioak eginen dute, arau hauen arabera: 
Lehenbizikoa. Zergaren eremu objektiboaren parte diren gasak fabrikatzen diren kasuetan, jarduera egiten den establezimenduak non dauden kokatuta, lurralde horretako administrazioak eginen du ordainarazpena.  
Bigarrena. Zerga arautzen duen araudiaren arabera biltegiratzaile gisa baimendutako zergadun batek gasak saltzen edo entregatzen dituen kasuetan, eta baita kontsumitzen dituenean ere, haren jarduera egiten den establezimenduak non dauden kokatuta, lurralde horretako administrazioak eginen du ordainarazpena. 
Hirugarrena. Zergaren eremu objektiboaren parte diren gasak Europar Batasunaren barruan eskuratzen diren kasuetan, zergadunaren zerga-egoitza non dagoen, lurralde horretako administrazioak eginen du ordainarazpena, salbu eta biltegiratzaile gisa baimendutako zergadunak direnean, horrelakoetan aurreko bigarren araua aplikatuko baita. Europar Batasunaren barruko eskurapenak bertan finkatu gabeko zergadun batek egiten baditu, haren ordezkariaren zerga-egoitza non dagoen, lurralde horretako administrazioak eginen du ordainarazpena. 
Laugarrena. Zergaren xede diren gasak arauz kontra edukitzen diren kasuetan, arauz kontrako edukitzea egiaztatzen den unean gas horiek non dauden, lurralde horretako administrazioak eginen du ordainarazpena. 
3. Bidezko diren itzulketak, itzultzeko eskatu den kuotak zein administraziotan ordaindu ziren, administrazio horrek eginen ditu.
 Dena dela, kuotak zein administraziotan ordaindu ziren jakiterik ez dagoenean, itzulketaren eskubidea non sortu den, lurralde horretako administrazioak eginen du itzulketa. 
4. Zerga ordainarazteko eskumena duen administrazioko organoek egiaztatuko eta ikertuko dute zerga, alde batera utzi gabe zerga-administrazioen arteko lankidetza. 

65. artikulua. Zeharkako zergengatiko doikuntzak. 
1. Nafarroan balio erantsiaren gaineko zergagatik jasotzen den egiazko bilketari adierazpen matematiko honen emaitza gehituko zaio: 
Doikuntza = 𝑐 (𝑅𝑅𝐴𝐷 + 𝑅𝑅𝑅𝐸) + (𝑐 − 𝑑) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Lurralde erkidean balio erantsiaren gaineko zergagatik jasotzen den urteko egiazko bilketa.  
RRN = Nafarroan BEZagatik jasotzen den urteko egiazko bilketa. 
RRAD = Inportazioengatik jasotzen den urteko egiazko bilketa. 
RRRE= Urrutiko salmentei eta barruko ondasun entrega eta zerbitzu emate batzuei aplikatu beharreko araubide berezien urteko egiazko bilketa, horien ezaugarria denean destinoko tributazioa eta leihatila bakarraren mekanismoaren bidez gauzatzea, eta Espainia denean kontsumoa egiten den Europar Batasuneko estatua. 
[bookmark: _Hlk125029347]Kontsumoa Nafarroan
𝑐 = 
Kontsumoa Estatuan
(Kanariak, Ceuta eta Melilla izan ezik)
𝑅𝑅𝑁
𝑑 = 
𝑅𝑅𝑇𝐶 + 𝑅𝑅𝑁
2. Alkoholaren eta edari eratorrien, tarteko produktuen, garagardoaren, hidrokarburoen eta tabako gaien gaineko fabrikazio zerga bereziengatik Nafarroan jasotzen den egiazko bilketari gehituko zaio adierazpen matematiko hauen emaitza:
 
a) Alkohola, edari eratorriak eta tarteko produktuak:
Doikuntza = 𝑎 𝑅𝑅𝐴𝐷 + (𝑎 − 𝑏) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Alkoholaren eta edari eratorrien eta tarteko produktuen gaineko fabrikazio zerga bereziagatik lurralde erkidean jasotzen den urteko egiazko bilketa. 
  
RRN = Alkoholaren eta edari eratorrien eta tarteko produktuen gaineko fabrikazio zerga bereziagatik Nafarroan jasotzen den urteko egiazko bilketa. 
RRAD = Alkoholaren eta edari eratorrien eta tarteko produktuen gaineko fabrikazio zerga bereziagatik inportazioen ondorioz jasotzen den urteko egiazko bilketa. 
[bookmark: _Hlk125027543]Kontsumoa Nafarroan
a = 
Kontsumoa Estatuan
(Kanariak, Ceuta eta Melilla izan ezik)
𝑅𝑅𝑁
b = 
𝑅𝑅𝑇𝐶 + 𝑅𝑅𝑁
b) Garagardoa:
Doikuntza = 𝑎′ 𝑅𝑅𝐴𝐷 + (𝑎′ − 𝑏′) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Garagardoaren gaineko fabrikazio zerga bereziagatik lurralde erkidean jasotzen den urteko egiazko bilketa.  
RRN = Garagardoaren gaineko fabrikazio zerga bereziagatik Nafarroan jasotzen den urteko egiazko bilketa. 
RRAD = garagardoaren gaineko fabrikazio zerga bereziagatik inportazioen ondorioz jasotzen den urteko egiazko bilketa. 
[bookmark: _Hlk125027869]Kontsumoa Nafarroan
a' = 
Kontsumoa Estatuan
(Kanariak, Ceuta eta Melilla izan ezik)
𝑅𝑅𝑁
b' = 
𝑅𝑅𝑇𝐶 + 𝑅𝑅𝑁
c) Hidrokarburoak:
Doikuntza = 𝑎′′ 𝑅𝑅𝐴𝐷 + (𝑎′′ − 𝑏′′) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Hidrokarburoen gaineko zerga bereziagatik lurralde erkidean jasotzen den urteko egiazko bilketa.  
RRN = Hidrokarburoen gaineko zerga bereziagatik Nafarroan jasotzen den urteko egiazko bilketa. 
RRAD = Hidrokarburoen gaineko zerga bereziagatik inportazioen ondorioz jasotzen den urteko egiazko bilketa. 
[bookmark: _Hlk125028368]Kontsumoa Nafarroan
a'' = 
Kontsumoa Estatuan
(Kanariak, Ceuta eta Melilla izan ezik)
𝑅𝑅𝑁
b'' = 
𝑅𝑅𝑇𝐶 + 𝑅𝑅𝑁
d) Tabako gaiak:
Doikuntza = 𝑎′′′ 𝑅𝑅𝑇𝐶 − [(1 − 𝑎′′′)𝑅𝑅𝑁]
Azalpena: 
RRTC = Tabako gaien gaineko zerga bereziagatik lurralde erkidean jasotzen den urteko egiazko bilketa.  
RRN = Tabako gaien gaineko zerga bereziagatik Nafarroan jasotzen den urteko egiazko bilketa. 
[bookmark: _Hlk125028498]Nafarroan dauden saltokien hornidurako tabako gaiak
𝑎′′′ = 
Zergaren aplikazioko lurraldean dauden saltokien hornidurako tabako gaiak

3. Berrerabili ezin diren plastikozko ontzien gaineko zerga bereziagatik Nafarroan jasotzen den egiazko bilketari gehituko zaio adierazpen matematiko honen emaitza: 
Doikuntza = 𝑎′′′′ 𝑅𝑅𝐴𝐷 + (𝑎′′′′ − 𝑏′′′′) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Berrerabili ezin diren plastikozko ontzien gaineko zerga bereziagatik lurralde erkidean jasotzen den urteko egiazko bilketa. 
RRN = Berrerabili ezin diren plastikozko ontzien gaineko zerga bereziagatik Nafarroan jasotzen den urteko egiazko bilketa. 
RRAD = Berrerabili ezin diren plastikozko ontzien gaineko zerga bereziagatik inportazioen ondorioz jasotzen den urteko egiazko bilketa. 
[bookmark: _Hlk125028690]Kontsumoa Nafarroan
𝑎′′′′ = 
Kontsumoa Estatuan
(zergaren aplikazioko eremuan)
𝑅𝑅𝑁
𝑏′′′′ = 
𝑅𝑅𝑇𝐶 + 𝑅𝑅𝑁
4. Berotegi efektuko gas fluordunen gaineko zergagatik Nafarroan jasotzen den egiazko bilketari gehituko zaio adierazpen matematiko honen emaitza: 
Doikuntza = 𝑎′′′′′ 𝑅𝑅𝐴𝐷 + (𝑎′′′′′ − 𝑏′′′′′) 𝐻
Azalpena: 
H= 𝑅𝑅𝑇𝐶 + 𝑅𝑅𝑁 
RRTC = Berotegi efektuko gas fluordunen gaineko zergagatik lurralde erkidean jasotzen den urteko egiazko bilketa. 
RRN = Berotegi efektuko gas fluordunen gaineko zergagatik Nafarroan jasotzen den urteko egiazko bilketa. 
RRAD = Berotegi efektuko gas fluordunen gaineko zergagatik inportazioen ondorioz jasotzen den urteko egiazko bilketa. 
[bookmark: _Hlk125028882]Kontsumoa Nafarroan
𝑎′′′′′ = 
Kontsumoa Estatuan
(zergaren aplikazioko eremuan)
𝑅𝑅𝑁
𝑏′′′′′ = 
𝑅𝑅𝑇𝐶 + 𝑅𝑅𝑁
Zortzigarren xedapen gehigarria 
Fortuna handien gaineko aldi baterako elkartasun zerga, ondarearen gaineko zergaren osagarri izanen dena, Nafarroako Foru Komunitatean eskatuko da Hitzarmen Ekonomiko honen 17. artikuluan ezarritako baldintza beretan, eta zerga hori indarrean den ekitaldi guztietan izanen ditu ondorioak. 

